
 

 

NANTO KISKERITAMOWIN ACITC KIRAWAW 

KEKWAN ANTO KISKERITAMOWIN? 

Ote Kanata askik nihwe nanto kiskeritamowin tato niarano pipon ocitakaniwon. Nihe nanto kiskeritamowin 

kaskina iriniwok otci e wi ni nanto kiskeritcikatek tan e tacinaniwok acitc tan e ici pimatisinaniwok kaie tan 

e ici coriakatisonaniwok nte kaskina awik. Nihe nanto kiskeritamowin kitikan aski otci witamakemakan 

neta tan e ici witcihiwemakak e kitikaniwok ote Kanata askik. Mamo nte nokon tan e icinakok nte iriniskak 

kaie e kitikaniwok acitc tca witamakemakan acitc witcihiwemakn tan ke ici witcihitisotcik kaskin Kanata 

iskwewok acitc Kanata iriniwok kitci ki miro oreritamotcik tan ke itaritisotcik ka ici taciketcik acitc ka 

otamirotatakik. 

KEKWAN WETCI KICTAPATAK NANTO KISKERITAMOWIN? 

Anihi kaskina tan ke ici orowipariki nanto kiskeritamowina kaskina aniheriw apatcitawok Kice okimawok 

acitc otenawa kaie aniki nehirowisiwok ka otoskectakik otacikewiniwak kaie aniki ka mitatcik okitikani 

askiwaw acitc kotakahik kitci ki miro oreritamasotcik kekwariw. Kaskina anihi ka ici tipatcimoiekw 

witcihiwemakan kitci miro nakataweritakok mia kitci ici nanakatcitakaniwok ka ki ici naskamonaniwok 

awocamec kitci nahiparik ote kaskina iriniwok kanata sikik.  

AWIN KE MOCKINESINAHAK NANTO KISKERITAMOWINIW? 

Kaskina aniki ote Kanata askik ka taciketcik acteriw kitci naskamotc niheriw nanto kiskeritamowiniw 2026. 

Aniki tca kaie neta posipariwok ka taritci okaromiwaw ote kanata askik e masinasotcik (e ki nitawikitcik 

kekotc e ici masinasotcik) aniki ka ki pe takocatiketcik acitc aniki mekwatc ka pehotcik kitci 

pitakesinasotcik e ki pe ocimotcik ite ka ici tacikewaspan ( mitowi aniki mekwatc ka pehotcik kitci 

pitakesinohwakaniwitcik) aniki ka orotakaniwitcik kaie aniki ka cimakaniciwitcik kanata askik nete tca pitoc 

askik ka ici otoskectakik kaie pekon aniki ote ka pe nta otamirotcik kekotc ka pe nta kiskinohamasotcik.  

Kaskina aniki mekwatc ka ici otamirotcik kitikan askik kekotc ka ici nitawikihakaniwitcik awokanak peikon 

kaie wirawaw kata mockinesinahikewok niheriw nanto kiskeritamowiniw kitikan askik itekera 2026. Nihe 

nanto kiskeritamowin kata mockinesinahamokw aniki ka ici otamirotcik awokanan ka taratcik. 

TAN KA KI ICI WERITAKANIWOK NIHE NANTO KISKERITAMOWIN? 

Aniki nte ka aitaciketcik warowik nete kiwetinok ki ni masinahamowakaniwok e ki wicamakaniwitcik kaie 

wirawaw kitci naskamotcik niheriw nanto kiskeritamowiniw ni apitc akokatcic pisimw 2026. Minawatc aniki 

kotakahik awinak acitc aniki ka tatakik kitikan askiriw kaie wirawaw ki masinahamowakaniwok e 

wicamakaniwitcik ni apitc wapikon pisimw 2026. Neta masinahikanik witcikemakaniw kekwan nihe nanto 

kiskeritamowiniw acitc tan ke ici naskamonaniwok nihi kokwetcikemowina.  

Nihe ko ka kokwetcikemonaniwok kanata askik neta matci ni motci takapikenamakaniwon kecpin aka e ki otci 

otitakotc awik masinahikaniw. 

ANIHI KASKINA KA ICI NASKAMOWIAN KANAWERITAKON IA AKA KOTAK AWIK KITCI 

KISKERITAK ? 

Nihe ko ka kokwetcikemonaniwok kanata mocak ia kata miro kanaweritam aka kotak awik kitci kiskeritak 

tekaci werita miro nahikatew. Nihe e nosanehikatek irakonikewin Loi sur la statistique, ka icinikatek 

kaskina ke ici naskamoiekw neta ka kokwetcikemonaniwok ote kanata askik tekaci miro nahikatew kata 

micta kictapatcitaw kitci witcihiwetc ke ici naskamonaniwok. Kecpin awocamec wi nanto kiskeritamekwe 

kekwan neta icakw ka ici takonik ka ici otamirotcik ote icinikateriw,  Centre de confiance de 

Statistique Canada. 

https://www.statcan.gc.ca/fr/confiance
https://www.statcan.gc.ca/fr/confiance

